
Gascogne ei Occitania

Aqueth tèxte  ei  lo  purmèr d'un libe  qui  agropava duas
òbras atribuïdas a Enric II de Rohan, cap deus uganauds
au començament deu règne de Loís II de Navarra (XIII de
França). Lo libe estot publicat en 1666, segond la cobèrta
a Colonha, en Alemanha. Totun a aquera epòca per rasons
de censura en França, frem de libes èran endicats damb
lòcs  d'edicion  faus  e  sovent  imprimits  en  Olanda.
Supausan qu'aqueth  estot  editat  per  Daniel  Elsevier,  a
Amsterdam. Lo libe comença per los Intérêts des princes
et états souverains. Horneish lo compilator  anonime, en
prefàcia de la dusau part, qu'a trobat ua dusau òbra deu
medish autor, e que la publica de tira dens lo medish libe.
Aquera dusau part,  que no'vs donam pas aquí,  se titola
Maximes des princes et estats souverains.

Alphonse  Willems  dins  son  libre  de  referéncia  sus  la
dinastia  d'imprimeires  olandés  d'orgina  aràbia  los
Elsevier, ne parla jol « numèro 1371 » (veire l'illustracion a
la pagina que seguís).

L'autor supausat

Enric  de  Rohan  èra  l'arrèrhilh  de  Renat  I  de  Rohan  e
d'Isabèu de Labrit  (hilha de Joan III  de Labrit  e  de la
reina Catalina de Navarra; ua de las mairina deu noste
Enric).  Eslhevat dens la religion calvinsita, vai un deus
generaus deu son cosin Enric III de Navarra puis IV de
França.

Comença ua carrèra militara. Hè campanha damb lo duc
de  Bolhon,  puish  damb  Maurici  de  NassauEn  1600,
comença  un  viatge  deus  grands  per  Euròpa.  Tornat  en
1603,  estot onorat per Enric IV qui lo hesot par. Totun,
arrond  de  l'assassinat  deu  rei,  e  en  reaccion  contra  lo
partit catolic, acaba que vai lo cap deu partit protestant
qui  rehusa  la  diminucion  de  la  proteccion  d'aquera
religion decidida per Loís II de Navarra e XIII de França.
S'exilhèt  un  temps,  e  morigot  au  servici  deu  duc  de
Saxonia.

Rohan publiquèt frem d'obratges. Lo titolat “L'intérêt des
princes”  que data dela fin de sa vita.  Aqueth libe  estot
tanben  publicat  damb autes  com “Le  Parfait  capitaine,
autrement  l'Abrégé  des  guerres  de  Gaule  des
Commentaires  de  César,  avec  quelques  remarques  sur
icelles, suivy d'un recueil de l'ordre de guerre des anciens,
ensemble d'un traicté particulier de la guerre. Reveu par
l'autheur,  et  augmenté  d'un  traicté  de  l'Interest  des
princes et estats de la chrestienté” (1639) o aqueth. Las
autes edicions qui podom legir n'an totun pas lo paragraf
qui ns interèssa sus Gascogne e Occitania a la paja 51. E
seré aporcrif? Ende quina rason? Lo mistèri demòra.

Joan Francés Blanc

Intérêts des princes et des états
souverains

En 1666,  une  édition  probablement  apocryphe compile
deux  ouvrages  attribués  au  prince  de  Léon  Henri  de
Rohan,  chef du parti  protestant  au début  du règne de
Louis  II de Navarre. Le latin Occitania y est traduit en
français par... Gascogne.

